WEERGEBORENES EN GOD IS
VERBONDSGENOTE

(] “Sal twee met mekaar wandel tensy

Verbond beteken: hulle eers afgespreek het?” Amos 3:3
jy staan nie meer alleen nie:
3 e Baie weergebore kinders van God leef ver
Die Kruis is God se g benede hul verbondsvoorregte omdat ons
ewige “Ja” oor jou lewe, dikwels nie werklik verstaan wat die Nuwe
e Verbond beteken nie. Die woord verbond
klink vir baie mense soos ‘n ou Bybelse
term sonder werklike betekenis vir die
daaglikse lewe. Maar in Bybelse tye was ‘n
verbond die diepste en mees bindende
ooreenkoms wat twee mense kon sluit.

‘n Verbond was baie meer as ‘n kontrak. Dit
was ‘n volkome vereniging van lewe. Alles
wat aan die een behoort het, het ook aan die
ander behoort, sterktes, swakhede,
besittings, verantwoordelikhede en selfs
name. Daarom het verbond beteken: “Ek staan nie meer alleen nie.”

//_—\
SHare | AM
\_} www.shareiam.org admin@shareiam.org

Die Hebreeuse woord vir verbond is “Berith, ” wat beteken: ‘n bindende, heilige
ooreenkoms wat deur lewe en offer bevestig word. Daarom gebruik die Skrif die begrip
bloedverbond om ons verhouding met God te beskryf. Want op Golgota het God self die
inisiatief geneem om Hom aan die mens te verbind.

Wat ‘n ongelooflike gedagte: die Almagtige God het Homself deur Christus aan swak mense
verbind. Nie omdat die mens die vermoé gehad het om die verbond te onderhou nie, maar
omdat God self die krag besit om dit te vervul. Aan die Kruis sien ons God in vlees en bloed
wat Homself verbind aan die mens wat na Sy beeld geskape is.

Dink aan ‘n huweliksverbond. Twee mense kom nie bloot bymekaar om voordele te ontvang
nie; hulle gee hulleself aan mekaar. Van daardie dag af dra hulle mekaar se laste, vreugdes,
pyn en toekoms saam. SO het Christus Homself ook aan ons verbind. Hy neem ons
swakheid, en ons ontvang Sy lewe.

Wanneer hierdie waarheid werklik in ‘n mens se hart insink, verander dit hoe jy leef. Jy begin

besef dat jy nie meer alleen teen die lewe se storms veg nie. Die God van die verbond wandel
saam met jou.

Nadenke:

... Leef jy nog asof jy alleen deur die lewe moet worstel, of as iemand wat in verbond met
God staan?

... Hoe sou jou daaglikse lewe verander as jy werklik glo dat God Homself aan jou verbind
het?



